
Pou Piblikasyon Imedyat: 16 avril 2013 

 

GOUVÈNÈ CUOMO PIBLIYE RAPÒ K AP DETAYE KONSEKANS PWOPOZISYON FEDERAL 'TAKS DOUB' KI 

TA OGMANTE TAKS FEDERAL POU NOUYÒKÈ YO A ANPIL MILYA DOLA 

 

Pwopozisyon Federal la Ta Ogmante Taks yo a yon Mwayèn $4.500 Dola/Ane sou Fanmi New York yo. 

Jodi a, Gouvènè Andrew M. Cuomo te mande Kongrè a ak Administrasyon an pou rejte pwopozisyon ki 

nan diskisyon sou bidjè federal la ki ta koute kontribiyab New York yo anpil milya dola sou bòdwo taks 

yo chak ane.  

 

Pwopozisyon federal la ta mete yon pwen final sou règleman ki la lontan pou pèmèt kontribiyab yo 

retire obligasyon fiskal eta ak lokal yo, ansanm avèk taks kay, nan taks federal yo. Si yo adopte mezi a, li 

ta lakòz yon ogmantasyon taks pou prèske $15 milya dola pou fanmi New York yo, ak yon ogmantasyon 

mwayen plis pase $4.500 dola pou chak kontribiyab. Bòdwo taks federal mwayen pou kontribiyab ki 

afekte yo ta ogmante a 30 pousan. Jodi a, Gouvènè a te pibliye yon rapò li soumèt ba Kongrè a ki detaye 

konsekans yo sou Nouyòkè yo. Rapò a disponib sou Entènèt nan sitwèb: 

http://www.governor.ny.gov/assets/documents/Impact-of-Federal-Tax-Proposals.pdf  

 

Gouvènè Cuomo di konsa, “Pwopozisyon anba konsiderasyon ki ta elimine oswa limite dediksyon pou 

taks eta ak taks lokal ta gen konsekans grav pou kontribiyab yo isit la nan New York ak tout kote nan 

nasyon an . Mwen ankouraje Kongrè a ak Administrasyon an pou aji nan pi bon enterè kontribiyab yo epi 

pou yo rejte pwopozisyon sa yo ki ta koute fanmi New York yo anpil milye dola siplemantè chak ane.”  

 

Apeprè 3,3 milyon kontribiyab nan New York te detaye dediksyon sou deklarasyon taks federal yo nan 

ane 2010, epi sou plan vityèl tout—99,6 pousan ladan yo—te mande dediksyon pou taks eta ak taks 

lokal yo te peye. Dediksyon sa yo te totalize plis pase $57 milya dola, parapò avèk $23 milya dola pou 

dediksyon enterè sou prè ipotekè kay ak $15 milya dola pou dediksyon kontribisyon charitab endividyèl. 

 

Pwopozisyon pou elimine dediksyon detaye sa a ta lakòz yon ogmantasyon nan taks federal pou $14,8 

milya dola pou fanmi New York yo, avèk yon ogmantasyon mwayen plis pase $4.500 dola pou chak 

kontribiyab. Sa reprezante plis pase yon ogmantasyon 30 pousan nan bòdwo taks federal pou Nouyòkè 

ki afekte yo. Lòt kalite pwopozisyon an nan bidjè Prezidan an ki ta limite dediksyon detaye yo ta koute 

kontribiyab New York yo $3,8 milya dola lè li limite dediksyon an pou taks eta ak taks lokal.  

Okenn gwoup revni oswa rejyon eta a ta epaye nan pwopozisyon yo. Yon repatisyon fason chanjman sa 

yo ta afekte fanmi New York yo selon rejyon ak gwoup revni endike anba la a: 

Ogmantasyon Taks Federal sou Nouyòkè yo nan Eliminasyon Dediksyon Taks Eta ak Taks 

Lokal - Selon Revni 

Revni Kantite 

Kontribiyab 

Ogmantasyon 

Mwayen Taks 

MWENS PASE $50.000 833.700 $690 

ANT $50.000 AK $100.000 1.229.300 $1.810 

ANT $100.000 AK $150.000 591.900 $2.400 

ANT $150.000 AK $200.000 262.700 $3.600 

ANT $200.000 AK $300.000 177.000 $5.700 

ANT $300.000 AK $500.000 99.000 $12.000 

ANT $500.000 AK $1 47.700 $29.500 

ANT $1 MILYON AK $2 MILYON 22.000 $64.300 

ANT $2 MILYON AK $5 MILYON 10.000 $145.000 

PLIS PASE $5 MILYON 4.500 $701.200 

TOTAL 3.277.800 $4.500 

Konsekans Rejyonal Pwopozisyon pou Elimine Dediksyon Taks Eta ak Taks Lokal ki 

Peye 

Rejyon # Kontribiyab Ogmantasyon 

Mwayen 

Western New York 139.101 $2.800 

Finger Lakes 159.948 $2.900 

Southern Tier 55.651 $2.800 

Santral New York 90.926 $2.900 

Mohawk Valley 39.612 $2.300 

North Country 27.191 $2.400 

Capital Region 171.769 $2.900 

Mid-Hudson 596.972 $5.000 

New York City 1.081.217 $5.500 

Long Island 915.437 $4.300 

 

Egzanp Konsekans sou yon Kontribiyab 

 

Men fason yon fanmi Vil New York ki gen kat moun epi ki touche yon revni federal ajiste anvan 

dediksyon $200.000 dola ta afekte: Dapre nouvo lwa fiskal la, fanmi New York sa a ta gen yon 

egzanpsyon pèsonèl federal $15.600 dola, ak dediksyon nan taks federal sou revni $11.183 dola ki peye 

pou taks sou revni pèsonèl Eta New York, $6.449 dola ki peye pou taks sou revni pèsonèl Vil New York, 

ak $3.777 ki peye pou taks kay. Sòm dediksyon sa yo pou taks eta ak taks lokal ki peye— $21.408 dola— 

ta diminye revni taksab fanmi an sou taks federal sou revni a $162.992 dola, epi fanmi an ta dwe 

$33.103 dola nan obligasyon taks federal.  

 

Men, yo ta trete menm fanmi sa a yon fason diferan nèt si yo te elimine dediksyon pou taks eta a ak taks 

lokal yo ki peye a. Egzanpsyon pèsonèl federal $15.600 dola a ta toujou la, epi fanmi an ta gen yon 

dediksyon nòmal $12.200 dola. Men, yo ta pèdi $21.408 dola nan dediksyon pou taks eta a, taks lokal ak 

taks kay yo dwe peye, sa k ap ogmante revni taksab yo a $172.200 dola. Yo ta dwe yon lòt $2.578 dola 

nan taks federal pou yon obligasyon federal total $35.682 dola—yon ogmantasyon 8 pousan. Avantaj 

pou fanmi an nan dènye rediksyon nan tarif taks sou revni pèsonèl Eta New York a 6,65 pousan nan 6,85 

pousan ta ogmante akòz efè eliminasyon federal dediksyon taks eta ak taks lokal.  

 

Tablo ki anba la a bay detay sou konsekans ki dekri anwo a sou yon fanmi kat moun ki nan Vil New York 

ki gen revni federal ajiste anvan taks $200.000 dola. 

 Lwa  federal ki 

la kounye a 

Dediksyon Eta ak 

Dediksyon Lokal ki 

Elimine 

AGI Federal $200.000 $200.000 

Egzanpsyon federal pèsonèl $15.600 $15.600 

Dediksyon nòmal federal 0 $12.200 

Dediksyon pou NYS PIT $11.183 0 

Dediksyon pou NYC PIT $6.449 0 

Dediksyon pou Taks Kay $3.777 0 

Sòm pou Dediksyon Taks Eta/Taks 

Lokal 

$21.408 0 

Revni Taksab Federal $162.992 $172.200 

Taks Federal $33.103 $35.682 

Ogmantasyon nan Taks Federal 
 

$2.578 oswa 8 

pousan 

Kathryn Wylde, Prezidan ak Direktè Jeneral Partnership for New York City, di konsa, “Yon limit sou 

dediksyon taks eta a ak taks lokal pa ale avèk enterè ekonomik peyi a, paske eta ki ta afekte pi plis, 

tankou New York, deja se pi gwo kontribitè nan wòl taks federal ak nan rezilta ekonomik nasyonal.”  

Carol Kellermann, Prezidan Komisyon Bidjè Sitwayen, di konsa, “Papye blan Gouvènè a idantifye ak 

chifre kòrèkteman konsekans grav pou Nouyòkè yo ak gouvènman eta ak gouvènman lokal yo si Kongrè 

Etazini an ta limite dediksyon taks eta ak taks lokal yo ak/oswa enterè obligasyon minisipal yo. Lejislatè 

federal yo ta dwe pran prekosyon yo pou pran mezi k ap nuizib pou New York epi ki kapab gen efè 

negatif sou ekonomi nasyonal la.” 

 

Reprezantan Charles Rangel di konsa, “Mwen t ap batay avèk siksè pou konsève dediksyon taks Eta a ak 

taks lokal pandan adopsyon Lwa sou Refòm Fiskal ane 1986 la, epi mwen te di Prezidan Rostenkowski, 

Dirijan Chanm nan ak Prezidan Reagan pandan mwen ta sipò efò yo pou fè refòm nan Kòd fiskal la ak 

redui tarif fiskal la mwen ta travay pou pote laviktwa sou pwojè-lwa a si yo te elimine dediksyon taks Eta 

a ak taks lokal. Dispozisyon sa a gen menm enpòtans jodi ak sa li te ye nan epòk sa a. Rapò Gouvènè a te 

bay jodi a ban nou zouti nou bezwen pou pwoteje dediksyon enpòtan sa a, epi pou konsève obligasyon 

egzante taks Eta ak taks lokal, pèsòn pa t janm anvizaje elimine nan ane 1986. “ 

 

Reprezantan Eliot Engel di konsa, “Mwen konsène sou dènye pwopozisyon fiskal ki ta gen efè negatif 

sou kontribiyab klas mwayèn New York yo. Nou pa dwe mete fado sou fanmi New York yo lè nou limite 



 

Haitian Creole 

dediksyon yo ki enpòtan pou bati ak konsève yon klas mwayèn dirab.”  

 

Reprezantan Nita Lowey di konsa, “Non sèlman New York ap peye plis lajan nan taks li resevwa yo, men 

tou li gen pi gwo depans sou lavi nan peyi a. Yon limit sou dediksyon taks eta ak taks lokal yo ta gen yon 

konsekans enjis sou anpil Nouyòkè.” 

 

Reprezantan Jerrold Nadler di konsa, “Mwen sipòte nèt pou yo konsève dediksyon taks eta ak taks lokal 

yo. Nan yon moman gouvènman federal la ap detwi pwogram ak sèvis tout kote epi ap mande eta yo ak 

rejyon yo pou fè plis bagay, nou pa ta dwe dekouraje gouvènman eta yo ak gouvènman lokal yo pou yo 

ogmante revni ki nesesè pou bay sèvis enpòtan pou kominote nou yo – sitou, edikasyon timoun nou yo, 

kenbe katye nou yo an sekirite, epi pran swen moun ki nan plis nesesite. Lè gouvènman federal la limite 

dediksyon taks eta ak taks lokal, li ta kreye yon prim ankourajman kontrè pou kenbe taks yo sou plan 

atifisyèl anba yon limit abitrè gouvènman federal la fikse.” 

 

Reprezantan Peter King di konsa, “Avèk yon ekonomi ki toujou santi konsekans negatif Ouragan Sandy, 

dènye bagay fanmi New York yo ak ti biznis yo bezwen se yon pi gwo fado fiskal. Mwen pa dakò avèk 

okenn chanjman ki ta mete yon fado ki pa pwopòsyonèl sou Nouyòkè yo, epi ki ta lakòz pi gwo taks eta 

ak taks lokal.” 

 

Reprezantan Carolyn Maloney di konsa, “Limite dediksyon taks federal yo a 28% ap nuizib pou ekonomi 

Vil New York, epi sa ap lakòz moun pèdi djòb yo. Konsekans limit sa a sou dediksyon ki la lontan nan taks 

eta ak taks lokal vle di bòdwo taks yo kapab ogmante a plis pase $5.000 dola pou prèske yon milyon 

sitwayen New York. Menmsi mwen sipòte fason entèlijan pou ogmante revni, yo dwe fèt yon fason ki jis. 

Nan yon eta ki deja voye plis ba gouvènman federal la pase li resevwa nan asistans federal, 

ogmantasyon fado fiskal la pa pridan nan fason sa a. 

 

Reprezantan Nydia M. Velázquez di konsa, “Eliminasyon dediksyon federal pou taks eta a ak taks lokal yo 

ta vle di yon pi gwo fado sou fanmi k ap travay yo nan New York. Pandan ekonomi nou an ap kontinye 

retounen sou wout li, pwopozisyon sa a ta yon etap nan move direksyon an.” 

 

Reprezantan Carolyn McCarthy di konsa, “Anpil milyon Ameriken senpleman pran responsablite yo – 

pou peye taks yo ayè – epi gouvènman federal la ta dwe fè sa tou. Nou ta dwe bay lonè pou dediksyon 

taks federal anvan ki te ede anpil milyon Ameriken epi k ap analize lòt fason pou redui defisi nasyonal 

nou, tankou yon estrikti tarif ki pi jis ki konsidere depans pou viv anba refòm fiskal jeneral ak alontèm.” 

 

Reprezantan Joseph Crowley di konsa, “Ameriken yo senpleman fini fè deklarasyon taks federal yo, epi 

yo te fè nou sonje enpòtan ekonomik sèten dediksyon detaye bay – sitou dediksyon pou taks eta a ak 

taks lokal. Pandan Kongrè a ap kòmanse pwosesis pou refòme kòd fiskal nou an, nou bezwen konsantre 

sou fason pou fè kòd fiskal nou an pi jis, pi senp, ak pi ekitab. Malerezman, efò pou limite dediksyon 

detaye, sitou taks eta a ak taks lokal, pa ale avèk objektif sa yo.  Mwen renmen kalite dirijan Gouvènè 

Cuomo nan ogmante sansibilizasyon enpòtans pou pwoteje dediksyon detaye pou Nouyòkè yo, epi m ap 

kontinye kanpe fèm kont plan yo pou limite dediksyon yo pou Ameriken klas mwayèn yo.  



 

Haitian Creole 

 

Reprezantan Tim Bishop di konsa, “Mwen bat bravo pou kalite dirijan Gouvènè Cuomo pou sipòte 

konsèvasyon kondisyon egzanpsyon taks obligasyon minisipal yo. Ane pase, egzekitif konte Long Island 

ak kontwolè finansye ki dakò li ta bon anpil pou nou elimine li te fè yon sèl avèk mwen, paske se vrèman 

yon chanjman nan depans yo ant gouvènman federal la ak gouvènman lokal yo. Nou ta renmen swa wè 

pi gwo taks kay oswa mwens nan sak Kont Suffolk bezwen.” 

 

Reprezantan Bill Owens di konsa, “Pandan Kongrè a ap konsidere yon gwo chanjman nan kòd fiskal la, li 

enpòtan pou nou toujou panse a valè anpil dediksyon tankou dediksyon taks eta a ak taks lokal ofri pou 

fanmi yo ak ti biznis ki toupatou nan New York. Se yon pwosesis ki bezwen vanse avèk prekosyon ak 

refleksyon pou pwoteje klas mwayèn nan, epi mwen espere yon deba solid de pouvwa yo sou fason nou 

kapab pi byen kenbe taks yo ba pandan n ap elimine konpleksite ki pa nesesè nan kòd fiskal la pou asire 

ekite.” 

 

Reprezantan Michael Grimm di konsa, “Nan Staten Island, yo takse nou epi nou kondane pou mouri, epi 

nou toujou gen ogmantasyon nan tarif yo sou tout bagay depi nan dlo pou rive nan taks kay. Fanmi ak 

moun k ap travay di yo nan distri mwen senpleman pa kapab sipòte pou yo pini yo avèk yon lòt taks. 

Eliminasyon dediksyon pou taks eta a ak taks lokal yo ta ka lakòz Nouyòkè yo jwenn doub taksasyon, 

olye yo mete plis lajan yo travay di pou touche nan pòch yo. Mwen kanpe avèk Gouvènè Cuomo pou 

sipòte konsèvasyon dediksyon federal enpòtan sa a, epi m ap fè tout sa mwen kapab pou asire yo 

konsève li.” 

 

Reprezantan Grace Meng di konsa, “Dediksyon pou taks eta ak taks lokal yo enpòtan pou Ameriken klas 

mwayèn k ap travay di yo. Limite yo pa ta yon bon desizyon, sitou pandan ekonomi frajil nou ap kontinye 

retounen sou chemen li. Pandan n ap travay pou fè refòm nan kòd fiskal nou an, li enpòtan pou nou 

pwoteje dediksyon enpòtan sa a, epi mwen di Gouvènè a mèsi poutèt li endike pwoblèm enpòtan sa a.” 

